
___________________________________________________________________________ 

Abstrak: Kajian reka bentuk dan pembangunan ini akan membangunkan dan mengesahkan 

Model Kompetensi Kepimpinan Digital Dinamik JARIAH khusus untuk Pengetua Sekolah 

Menengah di Malaysia, selaras dengan Dasar Pendidikan Digital (DPD) KPM. Kajian ini 

mengisi kekosongan model kompetensi digital yang sesuai dengan konteks tempatan bagi 

menyokong transformasi digital dalam kepimpinan pendidikan. Menggunakan pendekatan 

Design and Development Research (DDR) tiga fasa, kajian dimulakan dengan analisis 

keperluan melalui temu bual pakar untuk mengenal pasti jurang kompetensi sedia ada. Fasa 

kedua melibatkan reka bentuk model dengan mengintegrasikan empat teori dan empat model 

kepimpinan digital, yang disahkan kandungan dan strukturnya oleh 30 pakar menggunakan 

Teknik Fuzzy Delphi (FDM). Fasa ketiga menilai amalan model ini dalam kalangan 450 

pengetua sekolah dari empat zon berbeza, menggunakan analisis faktor eksploratori dan 

konfirmatori (EFA dan CFA) untuk mengesahkan kesahihan dan kebolehpercayaan model. 

Model JARIAH yang dibangunkan berteraskan empat konstruk utama: Kompetensi Kendiri, 

Kompetensi Kepimpinan Berwawasan, Kompetensi Amalan Profesional dan Produktiviti, serta 

Kompetensi Etika dan Sosial. Akronim JARIAH mencerminkan ciri kepimpinan penting yang 

diperlukan, iaitu ketepatan dalam keputusan data digital (Jitu), kebolehsesuaian teknologi 

(Adaptif), tindak balas pantas (Responsif), inovasi digital (Inovatif), pengurusan projek yang 

tangkas (Agil), dan pendekatan holistik dalam transformasi digital. Model ini dijangka menjadi 

kerangka praktikal berasaskan bukti untuk memperkukuh kepimpinan digital Pengetua sekolah  

di Malaysia. 

Kata Kunci: Kepimpinan Digital, Kompetensi Pengetua, Model Kompetensi Dinamik JARIAH, 

Dasar Pendidikan Digital (DPD), Design and Development Research (DDR), Fuzzy Delphi. 

Abstract: This study on design and development proposes to construct and validate the Model 

Kompetensi Kepimpinan Digital Dinamik JARIAH specifically tailored for secondary school 

principals in Malaysia, in alignment with the Ministry of Education’s Digital Education Policy 

(Dasar Pendidikan Digital - DPD). Addressing the current lack of a digital competency model 

appropriate to the local educational context, this research supports the advancement of digital 

transformation in educational leadership. Employing a three-phase Design and Development 

Research (DDR) methodology, the initial phase involves a needs analysis conducted through 

expert interviews to identify existing competency gaps. The second phase comprises the design 

of the model by integrating four leadership theories and four digital leadership models, with its 

content and structural validity confirmed by 30 experts via the Fuzzy Delphi Method (FDM). 

The third phase assesses the model’s application among 450 secondary school principals 

across four distinct zones using exploratory and confirmatory factor analyses (EFA and CFA) 

to establish construct validity and reliability. The JARIAH model is underpinned by four 

principal constructs: Self-Competency, Visionary Leadership Competency, Professional 

Practice and Productivity Competency, and Ethical and Social Competency. The acronym 

JARIAH encapsulates critical leadership attributes necessary for effective digital leadership, 

precision in digital data decision-making (Jitu), technological adaptability (Adaptif), 

responsiveness (Responsif), innovation (Inovatif), agile project management (Agil), and a 

holistic approach (Holistik) to digital transformation. This model is positioned to serve as an 

empirically grounded and practical framework to enhance digital leadership capabilities 

among Malaysian secondary school principals. 

 

Keywords: Digital Leadership, Principal Competencies, JARIAH Dynamic Competency 

Model, Digital Education Policy (DPD), Design and Development Research (DDR), Fuzzy 

Delphi. 

___________________________________________________________________________ 

 

Pengenalan 

 

Konteks dan Latar Belakang Kajian 

Perkembangan teknologi dan transformasi digital yang pantas di peringkat global telah 

meletakkan kepimpinan digital sebagai aspek yang amat penting dalam sistem pendidikan, 

termasuk di Malaysia. Keupayaan pemimpin sekolah untuk mengintegrasikan teknologi digital 

secara strategik dalam proses pengajaran, pembelajaran, dan pentadbiran adalah kritikal dalam 

era ini (Shin et al., 2023). Di Malaysia, keperluan untuk kepimpinan digital ini telah 

diinstitusikan melalui pelancaran Dasar Pendidikan Digital (DPD) pada tahun 2023, yang 

menggariskan kepentingan ini untuk melahirkan generasi yang fasih digital dan berdaya saing 

(Kementerian Pendidikan Malaysia, 2023). 

 

DPD meletakkan "Kepimpinan digital berwawasan" sebagai teras kritikal (Kementerian 

Pendidikan Malaysia, 2023; Shin et al., 2023). Teras ini bertujuan melahirkan pemimpin yang 

mampu merangka visi digital yang jelas, menerajui transformasi, membangunkan budaya 

inovasi, mengurus sumber digital dengan cekap, dan menguasai aspek keselamatan siber serta 

etika penggunaan teknologi (Kementerian Pendidikan Malaysia, 2021). Oleh yang demikian, 

pengetua sekolah, sebagai pemimpin eksekutif, perlu memiliki himpunan kompetensi yang 

mantap dan boleh adaptasi untuk memimpin perubahan ini (Ahmad et al., 2021). 

Pernyataan Masalah 

Meskipun terdapat mandat dasar yang jelas, pelaksanaan kepimpinan digital di sekolah 

menengah Malaysia masih berhadapan dengan cabaran kritikal yang merencatkan transformasi 

pendidikan. Jurang kompetensi digital yang ketara dalam kalangan pemimpin sekolah 

merupakan salah satu masalah utama. Kajian menunjukkan bahawa tahap kepimpinan digital 

pengetua berada pada tahap sederhana tinggi (Ahmad et al., 2022). Namun, laporan juga 

menunjukkan hanya 35 peratus pemimpin sekolah memiliki tahap literasi digital yang memadai 

untuk memimpin perubahan secara efektif (Ming et al., 2023). Cabaran-cabaran ini 

memerlukan pendekatan yang terstruktur dan terancang untuk mengatasi halangan dan jurang 

yang wujud. Jurang ini didorong oleh beberapa faktor utama: 

i. Akses dan Infrastruktur yang tidak seragam: Kekurangan infrastruktur dan  

peralatan yang mencukupi, terutamanya di kawasan luar bandar, mewujudkan jurang 

digital yang ketara antara sekolah bandar dan luar bandar (Aziz et al., 2022; Othman et 

al., 2022). 

ii. Kekurangan Pembangunan Profesional Bersasar: Program latihan kepimpinan  

profesional yang berfokus kepada aspek kepimpinan digital adalah terhad, di mana 

hanya 25 peratus program yang memberi penekanan kepada aspek ini (Rumeli & Md 

Rami, 2023). 

iii. Ketiadaan Model Kompetensi Khusus: Isu paling kritikal ialah ketiadaan model  

kompetensi kepimpinan digital yang terpiawai dan divalidasi khusus untuk konteks 

Pengetua Sekolah Menengah di Malaysia. Ketiadaan model rujukan standard ini 

menyukarkan pemimpin untuk menilai dan meningkatkan kemahiran secara sistematik 

(Ming et al., 2023; Nasir et al., 2022). 

 

 

 

 

 

 

 

 

 

 

 

 

 

 

 

Rajah 1: Analisis Jurang Kepimpinan Digital Dalam Pendidikan 

 

Tujuan dan Objektif Kajian 

Tujuan kajian ini akan membina dan mengesahkan Model Kompetensi Kepimpinan Digital 

Dinamik JARIAH yang komprehensif bagi Pengetua Sekolah Menengah di Malaysia. Model 

ini akan dibangunkan untuk memastikan pemimpin sekolah dilengkapi dengan kemahiran yang 

holistik, merangkumi dimensi strategik, budaya pembelajaran, dan etika digital yang kritikal 

untuk era digital (Raman & Thannimalai, 2021). 

Berdasarkan kaedah DDR, objektif khusus kajian ini disusun mengikut tiga fasa utama: 

1. Fasa Pertama: Analisis Keperluan 

i. Meninjau keperluan pembangunan model melalui analisis keperluan dan temu 

bual (Chang, 2012). 

2. Fasa Kedua: Reka Bentuk dan Pembangunan 

i. Mereka bentuk kerangka konseptual Model Kompetensi Kepimpinan Digital 

Dinamik JARIAH untuk Pengetua Sekolah di Malaysia berdasarkan dapatan 

analisis keperluan dan kajian literatur. 

ii. Membangunkan Model Kompetensi Kepimpinan Digital Dinamik JARIAH 

untuk Pengetua Sekolah di Malaysia menggunakan kaedah Fuzzy Delphi 

(Azman et al.,  2022). 

iii. Mengesahkan Model Kompetensi Kepimpinan Digital Dinamik JARIAH yang 

dibangunkan melalui penilaian pakar. Kerangka teoretikal dibina atas 

penggabungan empat teori kepimpinan digital (Transformasional Digital, 

Situasional Digital,  Kompleksiti, dan Adaptif) dan empat model (ISTE-A, 

Leadership 4.0, DeRue dan VOPA+). 

3. Fasa Ketiga: Penilaian Model 

i. Menganalisis tahap amalan kesesuaian Model Kompetensi Kepimpinan Digital 

Dinamik JARIAH antara sekolah menengah zon utara, tengah, selatan dan pantai 

timur. 

ii. Menganalisis sekiranya wujud perbezaan yang signifikan dalam aspek amalan 

Model Kompetensi Kepimpinan Digital Dinamik JARIAH  antara sekolah 

menengah zon utara, tengah, selatan dan pantai timur. 

 

Kajian ini juga akan ada batasan kajian antaranya cabaran dalam pemilihan sampel pakar 

(Beram et al., 2023) dan isu keboleh pindahan instrumen (Hasim et al., 2023), Kepentingan 

Kajian ini adalah sangat besar dan bersifat substantif. Model Kompetensi Kepimpinan Digital 

Dinamik JARIAH yang dibangunkan ini, yang menekankan ciri Jitu, Adaptif, Responsif, 

Inovatif, Agil, dan Holistik, akan menyediakan standard kompetensi yang jelas dan 

berlandaskan bukti untuk kegunaan KPM. Justeru, model ini akan membantu KPM mengenal 

pasti jurang kompetensi dan merancang program pembangunan profesional yang lebih bersasar, 

selaras dengan aspirasi Dasar Pendidikan Digital (DPD).  

 

Tinjauan Literatur  

 

Teori dan Konsep Kepimpinan Digital 

Kepimpinan digital telah dievolusikan daripada konsep e-kepimpinan yang lebih awal, di mana 

fokus awalnya hanyalah pada komunikasi elektronik, kepada pemahaman yang lebih luas 

tentang cara memimpin secara berkesan dalam persekitaran digital yang dinamik (Bethlem et 

al., 2024). Kini, kepimpinan digital bukan sekadar penggunaan teknologi, tetapi merangkumi 

cara berfikir dan bertingkah laku dalam zaman yang kompleks, merangkumi aspek strategik 

dan hubungan interpersonal (Bethlem et al., 2024; Cortellazzo et al., 2019). 

 

Krisis COVID-19 telah mempercepatkan evolusi ini, mendedahkan jurang dalam kemahiran 

kepimpinan digital dan menekankan kepentingan kecekapan digital dalam kalangan pemimpin 

pendidikan (Fernandez & Shaw, 2020). Kepimpinan digital masa hadapan menuntut pemimpin 

untuk memiliki kefahaman mendalam tentang teknologi baharu seperti Kecerdasan Buatan (AI) 

dan data besar (Big Data), berfungsi sebagai agen perubahan, dan mahir dalam komunikasi 

digital untuk mengurus transformasi organisasi (Güldenberg & Langhof, 2021). 

Kepimpinan Digital Emosi 

Satu konsep yang kian penting ialah Kepimpinan Digital Emosi, yang dibangunkan berdasarkan 

integrasi teori kepimpinan digital dengan kecerdasan emosi (Goleman et al., 2022). Konsep ini 

menekankan bahawa pemimpin perlu bukan sahaja mahir dalam aspek teknikal, tetapi juga 

berupaya untuk mengenal pasti, memahami, dan menguruskan emosi diri sendiri dan orang lain 

dalam persekitaran digital yang kompleks dan sering tidak menentu (Goleman et al., 2022). 

 

Pemimpin yang menunjukkan kecerdasan emosi yang tinggi lebih berjaya dalam menguruskan 

perubahan digital dan memotivasikan pasukan mereka (Fernandez & Shaw, 2023). Dalam 

konteks sekolah, kepimpinan emosi digital menjadi penting untuk menangani tekanan dan 

kebimbangan guru berkaitan dengan penggunaan teknologi baharu (Zhang & Wu, 2023). 

Pemimpin yang mengamalkan pendekatan ini lebih berkemampuan untuk menangani cabaran 

perubahan teknologi dan mewujudkan budaya inovasi (Lee & Ng, 2023). 

 

Kompetensi Kepimpinan Digital 

Model kompetensi kepimpinan digital yang berkesan perlu merangkumi motivasi visi, 

pemberdayaan digital, inovasi dan keusahawanan, kerjasama merentas sempadan, dan 

penyesuaian dinamik (Lin, 2024). Pembangunan model kompetensi JARIAH adalah 

berlandaskan empat konstruk yang komprehensif iaitu: 

 

Kompetensi Kendiri 

Merujuk kepada keupayaan pemimpin untuk mengenali, memahami, dan mengurus diri sendiri 

dengan berkesan, meliputi kesedaran diri, pengurusan emosi, dan pembelajaran berterusan 

(Razak et al., 2021). 

 

Kompetensi Kepimpinan Berwawasan 

Keupayaan untuk membentuk dan menyampaikan visi yang jelas, inspirasi, dan berdaya maju 

untuk institusi, yang sangat penting dalam konteks digital untuk merangka dan berkomunikasi 

visi digital yang jelas (Ahmad et al., 2023; Ismail & Rahman, 2024). 

 

Kompetensi Amalan Profesional dan Produktiviti 

Keupayaan untuk melaksanakan tugas profesional dengan cekap dan beretika, serta 

mengoptimumkan penggunaan sumber digital untuk mencapai hasil maksimum dalam era 

digital (Kenayathulla et al., 2019; Azman et al., 2023). 

 

Kompetensi Etika dan Integriti 

Keupayaan pemimpin untuk membuat keputusan dan bertindak secara beretika dalam 

penggunaan teknologi digital, termasuk aspek keselamatan siber dan perlindungan data peribadi 

(Azmi, 2022; Coopersmith, 2021).  

 

Evolusinya bermula daripada konsep e-kepimpinan yang berfokus pada komunikasi elektronik, 

kini meluas kepada konteks memimpin secara berkesan dalam persekitaran digital yang 

dinamik. Krisis COVID-19 telah bertindak sebagai pemangkin utama, mendedahkan jurang 

dalam kemahiran kepimpinan digital dan menekankan kepentingan kecekapan digital dalam 

kalangan pemimpin pendidikan (Fernandez & Shaw, 2020). Kepimpinan digital masa hadapan 

menuntut pemimpin untuk memahami teknologi terkini seperti Kecerdasan Buatan (AI) dan 

data besar, berfungsi sebagai agen perubahan, dan mahir dalam komunikasi digital untuk 

mengurus transformasi organisasi. Di Malaysia, ekosistem kepimpinan digital di sekolah telah 

mengalami transformasi yang ketara dalam beberapa tahun kebelakangan ini. Pengetua 

memainkan peranan yang lebih dinamik dalam memimpin integrasi teknologi digital dalam 

pengajaran, pembelajaran, dan pentadbiran sekolah (Ahmad et al., 2021). Walau 

bagaimanapun, jurang digital antara sekolah bandar dan luar bandar masih wujud, mencetuskan 

cabaran dalam pelaksanaan inisiatif digital secara menyeluruh (Aziz et al., 2022). 

 

Rangka Kerja Teori dan Model Sokongan 

Kerangka konseptual untuk Model Kompetensi Kepimpinan Digital Dinamik JARIAH untuk 

Pengetua Sekolah Menengah di Malaysia terdiri daripada gabungan empat teori kepimpinan 

digital, iaitu:  

i. Kepimpinan Transformasional Digital, yang merupakan evolusi dari teori 

Kepimpinan Transformasional klasik yang diperkenalkan oleh James MacGregor Burns 

(1978) dan dievolusikan oleh Bernard M. Bass (1990). Teori ini menekankan peranan 

pemimpin dalam memotivasikan pengikut untuk mencapai visi digital. 

ii. Kepimpinan Situasional Digital, merupakan adaptasi teori klasik yang diperkenalkan 

oleh Hersey dan Blanchard (1969). Teori ini memerlukan pemimpin menyesuaikan gaya 

mereka berdasarkan tahap kematangan digital pengikut dan situasi yang dihadapi. 

iii. Kepimpinan Kompleksiti, yang melihat kepimpinan sebagai proses yang muncul 

daripada interaksi kompleks dalam sistem adaptif kompleks. Teori ini dibangunkan oleh 

James MacGregor Burns (1978) dan dikembangkan oleh Bernard Bass (1995), sebelum 

dikembangkan lagi oleh Mary Uhl-Bien, Russ Marion, dan Bill McKelvey (2001). 

iv. Kepimpinan Adaptif, yang menekankan kepentingan pemimpin untuk menyesuaikan 

diri dengan perubahan persekitaran. Teori ini diperkenalkan oleh Ronald Heifetz 

(1994). 

 

Di samping itu, kajian ini meneliti model-model kompetensi utama. Empat model kompetensi 

utama yang dianalisis dan diintegrasikan ialah: 

i. Model ISTE-A (International Society for Technology in Education – Administrator, 

2018): Menyediakan rangka kerja komprehensif dengan lima dimensi seperti 

kepimpinan berwawasan dan kewarganegaraan digital (ISTE, 2018; Esplin et al., 2021). 

ii. Kepimpinan 4.0 (Leadership 4.0): Konsep yang diperkenalkan oleh Klaus Schwab 

(2016), memfokuskan kepada integrasi teknologi, inovasi, dan kebolehsuaian dalam era 

Revolusi Industri Keempat (Bayani, 2020). 

ii. Model Kepimpinan Digital Adaptif DeRue: Diperkenalkan oleh D. Scott DeRue 

(2011), menekankan keupayaan pemimpin untuk menyesuaikan diri dengan perubahan 

dinamik dalam persekitaran digital (DeRue, 2011). 

iv. Model Kepimpinan VOPA+ (Vernetzung, Offenheit, Partizipation, Agilität, Trust): 

Rangka kerja yang diperkenalkan oleh Dr. Willms Buhse (2014), menekankan 

rangkaian, keterbukaan, penyertaan, ketangkasan, dan kepercayaan dalam kepimpinan 

era digital (Petry, 2016). 

 

Berdasarkan Rajah 2: Kerangka konseptual Model Kompetensi Kepimpinan Digital Dinamik 

JARIAH, integrasi teori dan model ini akan membentuk konsep Kepimpinan Digital Emosi, 

yang dibangunkan berdasarkan integrasi teori kepimpinan digital dengan kecerdasan emosi 

(Goleman et al., 2022). Konsep ini menekankan bahawa pemimpin perlu bukan sahaja mahir 

dalam aspek teknikal, tetapi juga berupaya untuk mengenal pasti, memahami, dan menguruskan 

emosi diri sendiri dan orang lain dalam persekitaran digital yang kompleks dan sering tidak 

menentu (Goleman et al., 2022). 

Rajah 2: Model Kompetensi Kepimpinan Digital Dinamik JARIAH 
 

 

Pemimpin yang menunjukkan kecerdasan emosi yang tinggi lebih berjaya dalam menguruskan 

perubahan digital dan memotivasikan pasukan mereka (Fernandez & Shaw, 2023). Dalam 

konteks sekolah, kepimpinan emosi digital menjadi penting untuk menangani tekanan dan 

kebimbangan guru berkaitan dengan penggunaan teknologi baharu (Zhang & Wu, 2023). 

Pemimpin yang mengamalkan pendekatan ini lebih berkemampuan untuk menangani cabaran 

perubahan teknologi dan mewujudkan budaya inovasi (Lee & Ng, 2023). 

 

Kepimpinan Digital Emosi, yang menggabungkan kecekapan teknologi dengan kecerdasan 

emosi (Goleman et al., 2022). Konsep ini menyediakan asas untuk Model Kompetensi 

Kepimpinan Digital Dinamik JARIAH, yang merangkumi komponen seperti Jitu (Precise), 

Adaptif, Responsif, Inovatif, Agil (Agile), dan Holistik. 

 

Jurang dan Keperluan Kompetensi 

Kajian lepas menunjukkan bahawa tahap kompetensi kepimpinan digital dalam kalangan 

pengetua sekolah di Malaysia masih berada pada tahap sederhana tinggi, dengan jurang yang 

perlu ditangani daripada segi kemahiran dan pengetahuan teknologi digital. Oleh itu, terdapat 

keperluan mendesak untuk membangunkan model kompetensi kepimpinan digital yang khusus 

untuk konteks pendidikan Malaysia, selaras dengan Dasar Pendidikan Digital (DPD) KPM. 

Model yang komprehensif ini perlu merangkumi empat konstruk utama: Kompetensi Kendiri, 

Kepimpinan Berwawasan, Amalan Profesional dan Produktiviti, serta Etika dan Integriti, untuk 

memastikan pemimpin sekolah bersedia untuk memimpin transformasi pendidikan dengan 

jayanya. 

Kompetensi Kepimpinan Digital 

Model kompetensi kepimpinan digital yang berkesan perlu merangkumi motivasi visi, 

pemberdayaan digital, inovasi dan keusahawanan, kerjasama merentas sempadan, dan 

penyesuaian dinamik (Lin, 2024). 

 

Pembangunan model kompetensi JARIAH adalah berlandaskan empat konstruk yang 

komprehensif: 

i. Kompetensi Kendiri: Merujuk kepada keupayaan pemimpin untuk mengenali, 

memahami, dan mengurus diri sendiri dengan berkesan, meliputi kesedaran diri, 

pengurusan emosi, dan pembelajaran berterusan (Razak et al., 2021). 

ii. Kompetensi Kepimpinan Berwawasan: Keupayaan untuk membentuk dan 

menyampaikan visi yang jelas, inspirasi, dan berdaya maju untuk institusi, yang sangat 

penting dalam konteks digital untuk merangka dan berkomunikasi visi digital yang jelas 

(Ahmad et al., 2023; Ismail & Rahman, 2024). 

iii. Kompetensi Amalan Profesional dan Produktiviti: Keupayaan untuk melaksanakan 

tugas profesional dengan cekap dan beretika, serta mengoptimumkan penggunaan sumber 

digital untuk mencapai hasil maksimum dalam era digital (Kenayathulla et al., 2019; 

Azman et al., 2023). 

iv. Kompetensi Etika dan Integriti: Keupayaan pemimpin untuk membuat keputusan dan 

bertindak secara beretika dalam penggunaan teknologi digital, termasuk aspek 

keselamatan siber dan perlindungan data peribadi (Azmi, 2022; Coopersmith, 2021). 

 

Jadual 1: Empat Konstruk  dan Aspek Tumpuan Utama 

Konstruk Utama Huraian Aspek Tumpuan Utama 

Kompetensi 

Kendiri 

Keupayaan pemimpin untuk 

mengenali, memahami, dan 

mengurus diri sendiri dengan 

berkesan. 

Kesedaran Diri, Pengurusan 

Emosi, Pembelajaran Berterusan 

(Razak et al., 2021) 

Kompetensi 

Kepimpinan 

Berwawasan 

Keupayaan untuk membentuk dan 

menyampaikan visi yang jelas, 

inspirasi, dan berdaya maju untuk 

institusi. 

Visi Digital Jelas, Inspirasi, 

Berdaya Maju (Ahmad et al., 

2023; Ismail & Rahman, 2024) 

Kompetensi 

Amalan 

Profesional dan 

Produktiviti 

Keupayaan melaksanakan tugas 

profesional dengan cekap dan 

beretika, serta mengoptimumkan 

sumber digital. 

Cekap dan Beretika, Optimasi 

Penggunaan Sumber Digital, 

Hasil Maksimum (Kenayathulla 

et al., 2019; Azman et al., 2023) 

 

Kompetensi Etika 

dan Integriti 

Keupayaan pemimpin untuk 

membuat keputusan dan bertindak 

secara beretika dalam penggunaan 

teknologi digital. 

Keputusan Beretika, 

Keselamatan Siber, Perlindungan 

Data Peribadi (Azmi, 2022; 

Coopersmith, 2021) 

 

Metodologi 

Kajian ini akan menggunakan pendekatan yang kukuh dan sistematik, iaitu menggunakan Reka 

Bentuk dan pembangunan (Design and Development Research), bagi membangunkan Model 

Kompetensi Kepimpinan Digital Dinamik JARIAH untuk Pengetua Sekolah Menengah di 

Malaysia. Metodologi ini dibahagikan kepada tiga fasa utama: Analisis Keperluan, Reka 

Bentuk dan Pembangunan, serta Penilaian Model, selaras dengan kerangka yang dicadangkan 

oleh Richey dan Klein (2007). 

Metodologi ini dibahagikan kepada tiga fasa utama: Analisis Keperluan, Reka Bentuk dan 

Pembangunan, serta Penilaian Model. 

 

Fasa Pertama: Analisis Keperluan (Kualitatif) 

Fasa ini bertujuan untuk menjawab persoalan kajian mengenai keperluan membangunkan 

model kompetensi dengan mengenal pasti jurang kompetensi kepimpinan digital sedia ada. 

i. Kaedah dan Peserta: Pendekatan kualitatif dipilih menggunakan temu bual separa 

berstruktur. Seramai 20 orang pengetua sekolah menengah terpilih, terdiri daripada 5 

orang dari setiap zon utama Malaysia (utara, tengah, selatan, dan pantai timur) akan 

dilibatkan. Peserta dipilih secara bertujuan berdasarkan pengalaman luas (>5 tahun) dan 

kelayakan seperti NPQEL. 

ii. Protokol Temu Bual: Soalan dibina berdasarkan empat konstruk utama model (kendiri, 

kepimpinan berwawasan, amalan profesional dan produktiviti, serta etika dan sosial). 

iii. Analisis Data: Data kualitatif dianalisis menggunakan analisis tematik dengan bantuan 

perisian ATLAS.ti untuk mengurus, mengekstrak, dan mengenal pasti tema-tema utama 

(Friese et al., 2023; Woolf & Silver, 2022). 

 

Fasa Kedua: Reka Bentuk dan Pembangunan (Fuzzy Delphi) 

Fasa ini menumpukan kepada pembangunan model konseptual Model Kompetensi Kepimpinan 

Digital Dinamik JARIAH. 

i. Teknik Pembangunan Model: Teknik Fuzzy Delphi Method (FDM) digunakan untuk 

mendapatkan konsensus pakar secara sistematik dan mengurangkan kekaburan dalam 

penilaian (Mohd Jamil et al., 2021; Azman et al., 2022). 

ii. Sampel Kajian: Seramai 30 orang pakar dipilih secara bertujuan untuk proses 

pengesahan konstruk dan item model (Philip et al., 2022; Müller et al., 2024). Kriteria 

pemilihan pakar adalah ketat, menuntut kelayakan minimum ijazah sarjana dan 

sekurang-kurangnya lima tahun pengalaman profesional dalam bidang berkaitan 

(Clayton, 1997; Saedah et al., 2020). 

iii. Prosedur dan Analisis Data FDM: Dua pusingan FDM dijalankan menggunakan skala 

Likert tujuh mata yang diterjemahkan kepada nombor fuzzy. Analisis melibatkan 

pengiraan nilai threshold, peratusan konsensus pakar (>75%), dan nilai defuzzification 

(Mohd Ridhuan et al., 2021). 

 

Fasa Ketiga: Penilaian Model (Kuantitatif) 

Fasa terakhir ini bertujuan untuk menilai keberkesanan dan amalan Model Kompetensi 

Kepimpinan Digital yang telah dibangunkan. 

i. Populasi dan Sampel: Populasi sasaran ialah semua pengetua sekolah menengah di 

Malaysia. Sampel seramai 450 orang pengetua akan dipilih menggunakan kaedah 

persampelan rawak berstrata dari empat zon utama (utara, tengah, selatan, dan pantai 

timur) untuk memastikan perwakilan yang seimbang dan mencukupi bagi analisis 

statistik (Andrade, 2020; Zhong & Wang, 2019). 

ii. Instrumen Kajian: Soal selidik berstruktur akan digunakan, berdasarkan konstruk 

model yang telah disahkan. Skala Likert 7 mata digunakan untuk mengukur tahap 

amalan kepimpinan digital. Instrumen ini ditadbir secara dalam talian melalui platform 

LimeSurvey. 

iii. Kaedah Analisis Data: Data kuantitatif dianalisis menggunakan perisian SPSS dan 

AMOS. 

1. Statistik Deskriptif (min, sisihan piawai, frekuensi) digunakan untuk 

menggambarkan tahap amalan. 

2. Analisis Inferens seperti ujian ANOVA sehala akan dijalankan untuk mengenal  

Pasti perbezaan yang signifikan dalam amalan antara zon (Zhong & Wang,  

2019). 

iv. Pengesahan Model: Analisis Faktor Penerokaan (EFA) dan Analisis Pengesahan 

Faktor (CFA) akan dijalankan untuk mengesahkan struktur faktor dan model 

pengukuran yang dibangunkan (Claro et al., 2020). 

v. Kebolehpercayaan: Dinilai menggunakan nilai alpha Cronbach (>0.70) untuk setiap 

dimensi, serta Kebolehpercayaan Komposit (CR) dan Purata Varians Ekstrak (AVE) 

(Borah et al., 2022). 

 

Kesimpulan 

Kajian ini akan membina kerangka dan menilai Model Kompetensi Kepimpinan Digital 

Dinamik JARIAH untuk Pengetua Sekolah Menengah di Malaysia berlandaskan keperluan 

sistem pendidikan negara dengan cabaran Revolusi Industri 4.0 dan aspirasi Dasar Pendidikan 

Digital (DPD) yang dilancarkan pada tahun 2023. Meski pun terdapat inisiatif besar, pemimpin 

sekolah masih bergelut dengan isu kritikal seperti tahap kompetensi digital yang rendah dan 

kekurangan infrastruktur terutamanya di kawasan luar bandar, yang mana hanya 35 peratus 

pemimpin sekolah yang mempunyai tahap literasi digital yang mencukupi. 

 

Bagi mengatasi jurang kompetensi ini, kerangka kajian telah menggabungkan empat teori 

kepimpinan digital (Transformasional, Situasional, Kompleksiti, dan Adaptif) dan empat model 

kepimpinan (ISTE-A, Kepimpinan 4.0, Adaptif DeRue, dan VOPA+). Gabungan teoretikal ini 

menghasilkan cadangan Model Kompetensi Kepimpinan Digital Dinamik JARIAH yang 

holistik dan disesuaikan dengan konteks Malaysia. 

 

Kesimpulannya, kajian ini menyediakan Model Kompetensi Kepimpinan Digital yang kukuh 

dan disahkan secara empirikal. Model ini berpotensi besar untuk membantu KPM dalam 

merancang program pembangunan profesional yang bersasar, menilai keberkesanan 

kepimpinan digital di sekolah, dan memastikan kualiti serta keseragaman dalam pelaksanaan 

transformasi digital negara. 

